ՀԱՅՏԱՐԱՐՈՒԹՅՈՒՆ
հրավերի պարզաբանման մասին

Հայտարարության սույն տեքստը հաստատված է գնահատող հանձնաժողովի
 2023 թվականի հունվարի 20-ի թիվ 2.1 որոշմամբ և հրապարակվում է 
“Գնումների մասին” ՀՀ օրենքի 29-րդ հոդվածի համաձայն
Ընթացակարգի ծածկագիրը ՀԱԷԿ-ԲՄԱՇՁԲ-3/22
«ՀԱԷԿ» ՓԲԸ կարիքների համար «ՀԱԷԿ-ի նոր դիզել-գեներատորային կայանի կառուցման նախագծի մշակում, սարքավորումների մատակարարում, շինմոնտաժում և թողարկում-կարգաբերում» աշխատանքների ձեռքբերման նպատակով կազմակերպված ՀԱԷԿ-ԲՄԱՇՁԲ-3/22 ծածկագրով գնման ընթացակարգի գնահատող հանձնաժողովը ստորև ներկայացնում է նույն ծածկագրով հրավերի վերաբերյալ ս/թ հունվարի 17-ին ստացված հարցադրումները և դրանց վերաբերյալ ս/թ հունվարի 20-ին տրամադրված պարզաբանումները`

Հարց 

1. Ըստ Մասնագիտական փորձառության կետ 3-ի պահանջների ”Մասնակիցը պետք է ներկայացնի հայտի ներկայացմանը նախորդող 10 տարիների ընթացքում... միջուկային օբյեկտների նախագծման փորձառություն”:

Խնդրում եմ պարզաբանել  ուժային գեներատոր արտադրող եվրոպական ընկերությունը, որի գեներատորները տեղադրված են տարբեր ԱԷԿ-ներում, սակայն այդ ընկերությունը չի հանդիսացել անմիջապես կապալառու/մատակարար տվյալ ԱԷԿ-ների համար, այլ հանդես է եկել ենթակապալի պայմանագրի շրջանակներում, կարո՞ղ է համարվել տվյալ պահանջին բավարարող, թե՞ ոչ:

Պարզաբանում 
Դիզել գեներատորի արտադրողը չի կարող իր արտադրման փորձով հիմնավորել նախագծման հետ կապված փորձառությունը: 

Հարց 
2. Նախատեսված յուրաքանչյուր լրակազմի  հզորությունը պետք է ապահովի 1 գեներատոր, թե սինխրոն տարբերակով մեկից ավելի գեներատորներ կարող են ապահովել պահանջվող հզորությունը: Եթե այո, ապա առկա է սինխրոն եղանակով աշխատող գեներատորների քանակի սահմանափակում:

Պարզաբանում Նախատեսված յուրաքանչյուր լրակազմի հզորությունը պետք է ապահովի 1 (մեկ) դիզել - գեներատոր, որի պարամետրերը նշված են տեխնիկական առաջադրանքի 3 գլխի 3.1 ենթակետում ներկայացված աղյուսակում:
Հարց 
3. Գեներատորների տեղակայման շինության չափսերի սահմանափակում առկա է, թե ոչ, և 2 լրակազմ գեներատորները նախատեսված են տեղակայել 1 շինության մեջ, թե 2: Դրանց վառելիքի համար նախատեսված տարողությունները տեղակայվելու են շինության ներսում, թե դրսում:

Պարզաբանում 
Դիզել - գեներատորները պետք է տեղադրվեն ամեն մեկի համար առանձին նախատեսված շինության մեջ, որի մասին տեխնիկական առաջադրանքի հավելվածում կա նախնական գծագիր: Դիզել - գեներատորների համար նախատեսված շինությունները պետք է ապահովեն նրանց անխափան աշխատանքը արտաքին ազդակներից (սեյսմակայունություն, մեխանիկական ծանրաբեռնվածություն, հարվածներ, պայթյունաանվտանգություն, մետրոլոգիական պահանջներ և այլն):  Վառելիքի բաքերը պետք է տեղակայվեն առանձին շինություններում, որոնք պետք է համապատասխանեն նորմատիվ փաստաթղթերի պահանջներին:

Հարց 

4. Քանի որ հստակ տեղեկատվություն գեներատորների կոնտեյներների մասով առկա չէ, ուստի կարելի է հասկանալ, որ դրանք մատակարարվելու և տեղակայվելու են շինության ներսում՝ բաց տարբերակով: Խնդրում եմ պարզաբանել:

Պարզաբանում 

Դիզել - գեներատորները տեղադրվելու են առանձին շինություններում: Պարզ չէ ինչ կոնտեյներների մասին է խոսքը:
Սույն հայտարարության հետ կապված լրացուցիչ տեղեկություններ ստանալու համար կարող եք դիմել 
ՀԱԷԿ-ԲՄԱՇՁԲ-3/22 ծածկագրով գնահատող հանձնաժողովի քարտուղար Հ. Ռամազյանին:
Հեռախոս՝ +374 10 20 04 91
Էլեկոտրանային փոստ՝ Hipsime.Ramazyan@anpp.am 

ՀԱԷԿ-ԲՄԱՇՁԲ-3/22  ծածկագրով գնման ընթացակարգի գնահատող հանձնաժողովը
PAGE  

